
ᕈᒌᓴ ᐊᒻᒪᓗ ᐹᕙᓐᓛᓐᑯᑦ ᐱᓕᕆᖃᑎᒌᒡᓗᑎᒃ 
ᐸᐅᒃᓴᖃᓗᐊᖏᑎᑦᑎᓂᕐᒥᒃ “ᓴᓗᒪᓂᖅᓴᒃᑯᑦ” ᓴᕕᕋᔭᓕᐅᕐᓂᕐᒧᑦ 

 
• ᓴᕕᒃᓴᑦᑎᐊᕙᐅᓛᖅ ᓄᓇᕗᒻᒥᖔᖅᑐᑦ, ᑲᓇᑕᒥ ᐊᑐᖅᑕᐅᓗᓂ ᐸᐅᒃᓴᖃᖏᓐᓂᖅᓴᓄᑦ ᓴᕕᕙᔭᖕᓄᑦ 

• ᓈᒻᒪᒃᑐᑦ ᓴᓇᔭᐅᔭᕆᐊᓖᑦ ᐱᔭᐅᕙᓪᓕᐊᓂᖏᓐᓄᑦ ᖃᓄᖅᑑᕈᑏᑦ ᒥᒃᖠᒋᐊᖅᓯᓯᒪᓂᓪᓚᑦᑖᓄᑦ ᑲᔪᓯᓂᐅᔪᓄᑦ 

• ᒥᒃᖠᒋᐊᖅᑎᑦᑎᓂᖅ ᐃᓯᐊᖅᑭᔪᓂᒃ ᐸᐅᒃᓴᓂᒃ ᓱᓇᒃᑯᑖᖃᖅᑎᑦᑎᔪᓗᒃᑖᓂ 

 

ᐃᖃᓗᐃᑦ, ᓄᓇᕗᑦ − ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ (“ᐹᕙᓐᓛᓐ”) ᐊᒻᒪᓗ ᕈᒌᓴ ᕉᕼᐊᐃᓯᓐᒋᓯᐅᑯᓵᕝ ᓵᕐ 
mbH ᐱᓕᕆᖃᑎᒌᒋᐊᓪᓚᒃᑲᓐᓂᕈᒪᓪᓗᑎᒃ ᐊᑎᓕᐅᖃᑎᒌᒃᓯᒪᓕᖅᑐᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᒃ 
ᖃᐅᔨᓴᖅᑕᐅᒃᑲᓐᓂᖁᓪᓗᒋᑦ ᐊᑐᖅᑕᐅᓂᖏᑦ ᓄᓇᕘᑉ  ᓴᕕᕋᔭᒃᓴᑦᑎᐊᕙᐅᓛᖁᑎᖓ ᐸᐅᒃᓴᒃᓴᓕᐅᓗᐊᙱᓐᓂᖅᓴᐅᓗᑎᒃ 
“ᓴᓗᒪᓂᖅᓴᒃᑯᑦ” ᓴᕕᕋᔭᓕᐅᕐᓂᕐᓄᑦ. 
 
ᐸᐅᒃᓴᓗᐊᙱᓐᓂᖅᓴᐃᑦ ᓴᓗᒪᓂᖅᓴᑦ ᓴᕕᕋᔭᐃᑦ ᑐᙵᕕᖃᖅᑎᑦᑎᔪᑦ ᐊᑐᖔᕈᒪᓕᕐᓂᕐᒥᒃ ᓴᓗᒪᓂᖅᓴᓂᖔᖅᑐᓂᒃ 
ᐆᒪᒃᓴᐅᑎᓂᒃ ᐊᒻᒪᓗ ᐱᑕᖃᕆᐊᖃᖅᖢᑎᒃ ᖃᓄᓗᒃᑖᖅ ᐃᓱᒪᒋᔭᐅᔪᓂᒃ ᓄᓇᕐᔪᐊᒥ ᓱᕈᐃᖏᓐᓂᖅᓴᐅᓂᕐᒧᑦ. 
ᓴᕕᒃᓴᑦᑎᐊᕙᐅᓂᖅᐹᖃᕐᓂᖅ ᐱᓯᒪᔭᐅᕙᒌᕆᐊᖃᖅᑐᑦ ᐅᔭᕋᖕᓂᐊᕋᓱᒃᑎᓪᓗᒋᑦ ᓴᓗᒪᓂᖅᓴᒃᑯᑦ ᓴᕕᕋᔭᖕᓂᒃ. ᐹᓐᕙᓛᓐᑯᑦ 
ᓴᕕᒃᓴᖓ ᐱᐅᓪᓚᕆᒃᑐᓂᒃ ᐃᓚᐅᕈᑎᖃᖅᑐᑦ ᐱᖃᓯᐅᑎᓪᓗᒋᑦ ᐱᐅᓪᓚᑦᑖᖅᑐᑦ ᓴᕕᕋᔭᒃᓴᖃᕐᓂᖓ. ᐹᕙᓐᓛᓐᑯᑦ 
ᐊᐅᓚᓂᖏᑦ ᐊᔾᔨᒋᔭᐅᙱᑦᑐᑦ ᐊᒥᓱᓄᑦ ᑕᒪᓐᓇ ᓴᕕᒃᓴᖅ ᓯᖃᓪᓕᔭᐅᑐᐃᓐᓇᖅᖢᓂ ᐊᕕᒃᑐᖅᑕᐅᓪᓗᓂᓗ 
ᐅᔭᕋᖕᓂᐊᕐᕕᖕᒥ ᐊᐅᓪᓚᖅᑎᑕᐅᓪᓗᓂᓗ ᓂᐅᕐᕈᓯᕐᕕᐅᔪᓄᑦ -  ᑲᒪᒋᔭᐅᔾᔪᑎᖃᕆᐊᖃᙱᑦᑐᑦ, ᑕᐃᒪᐃᓐᓂᖓᓄᑦ 
ᑕᓯᕋᓕᐅᖃᑦᑕᙱᑦᑐᑦ.  
 
ᐹᕙᓐᓛᓐᑯᑦ ᐊᒻᒪᓗ ᕈᒌᓴᒃᑯᑦ ᐊᑯᓂᐅᔪᒥᒃ ᐱᓕᕆᖃᑎᒌᒃᓯᒪᔪᑦ ᕈᒌᓴᒃᑯᑦ ᐊᑐᖁᓪᓗᒋᑦ ᐹᕙᓐᓛᓐᑯᑦ ᓴᕕᒃᓴᖏᓪᓂᒃ 
ᒥᑭᑦᑑᑎᐅᓂᖅᓴᓂᒃ ᐊᖏᔫᑕᐅᓂᖅᓵᕐᔪᖕᓂᓪᓗ. ᐊᕐᕌᒍᒐᓚᐅᓵᖅᑐᓂ, ᐊᓂᖅᑎᕆᔪᓐᓃᕐᓇᖅᑐᓕᐅᓗᐊᙱᓪᓗᑎᒃ 
ᓯᕗᓪᓕᐅᔾᔭᐅᖁᔭᐅᓯᒪᔪᖅ ᑕᒪᕐᒦᖕᓄᑦ ᑲᒻᐸᓂᐅᔪᓄᑦ, ᐊᑐᓂᓗ ᖃᐅᔨᓴᖅᖢᑎᒃ ᐃᓯᐊᕿᑎᑦᑎᙱᓐᓂᖅᓴᐅᓂᕐᒥᒃ. 
ᐃᓯᐊᕿᑎᑦᑎᙱᓐᓂᖅᓴᐅᓂᕐᒧᑦ ᐱᓕᕆᐊᖅ ᐊᑐᖅᖢᑎᒃ ᐊᑐᓕᖅᑎᑕᐅᓂᖓ ᒍᕇᓴ ᔫᒪᓂᒦᖢᑎᒃ ᐱᑕᖃᕆᐊᖃᖅᑎᑦᑎᔪᖅ 
ᐱᐅᓪᓚᕆᒃᑐᒥ ᓴᕕᒃᓴᓂᒃ ᐱᑕᖃᖅᑎᑕᐅᔪᓐᓇᖅᖢᓂ ᐹᕙᓐᓛᓐᑯᓐᓂᑦ.  
 
ᐃᕐᖐᓐᓇᖅ, ᐹᕙᓐᓛᓐᑯᑦ ᐊᒻᒪᓗ ᕈᒌᓴᒃᑯᑦ ᐱᒋᐊᖅᐸᓪᓕᐊᓕᖅᑐᑦ ᓄᑖᒥᒃ ᖃᐅᔨᓴᕐᓂᕐᒥᒃ ᓈᒻᒪᒃᑐᑦ ᓴᓇᔭᐅᔭᕆᐊᓖᑦ 
ᐱᔭᐅᕙᓪᓕᐊᓂᖏᓐᓄᑦ ᖃᓄᖅᑑᕈᑎᓄᑦ ᒥᒃᖠᒋᐊᖅᓯᓯᒪᓂᓪᓚᑦᑖᓄᑦ ᑲᔪᓯᓂᐅᔪᓄᑦ; ᑎᑎᕋᕐᕕᖕᒥ ᖃᐅᔨᓴᖅᑕᐅᔪᖅ 
ᐊᑑᑎᖃᑦᑎᐊᓛᖑᖁᓪᓗᒍ ᑐᕌᒐᖅ 3-ᒧᑦ ᐃᓯᐊᕿᑎᑦᑎᓂᕐᒧᑦ ᓱᓇᒃᑯᑖᖃᖅᑎᑦᑎᔪᓗᒃᑖᓂ ᑕᒪᕐᒦᖕᓂ ᑲᒻᐸᓂᐅᔪᓂ, 
ᐅᔭᕋᖕᓂᐊᕐᓂᕐᒥᑦ, ᐊᐅᓪᓚᖅᑎᑦᑎᓂᕐᒥ ᐊᒻᒪᓗ ᐋᖅᑭᒃᓱᖅᑕᐅᔭᕆᐊᓖᑦ ᐊᑐᖅᑕᐅᓪᓗᑎᒃ ᑲᒪᔾᔪᑏᑦ ᐊᒻᒪ ᐊᑐᖅᑕᐅᓂᖏᑦ 
ᓴᓇᔭᐅᔭᕆᐊᓖᑦ.  
 
 “ᖁᕕᐊᓱᑦᑎᐊᖅᑐᒍᑦ ᑲᔪᓯᓂᑦᑎᓐᓄᑦ ᐊᑯᓂᐅᔪᒃᑯᑦ ᐊᒻᒪᓗ ᐃᑲᔪᖃᑦᑕᐅᑎᓂᕐᒧᑦ ᐱᓕᕆᖃᑎᒋᓗᑎᒍ ᕈᒌᓴᒃᑯᑦ,” ᐅᖃᖅᑐᖅ 
ᐳᕋᐃᔭᓐ ᐱᓂ, ᐹᕙᓐᓛᓐᑯᑦ ᐊᖓᔪᖅᑳᒻᒪᕆᖓᑦ, “ᐱᓕᕆᖃᑎᒋᓗᑎᒍᑦ ᕈᒌᓴᒃᑯᑦ ᐅᔾᔨᕈᓱᓕᕐᓇᖅᑐᖅ ᐊᕙᑎᒧᑦ ᐋᖅᑭᒃᓯᒪᔪᓂᒃ 
ᓴᕕᕋᔭᓕᐅᕐᓂᕐᒥᒃ ᓯᕗᓪᓕᐅᓪᓕᐅᔾᔭᐅᓯᒪᖕᒪᑦ ᓴᓇᕝᕕᐅᔪᓂ. ᐃᓯᐊᕿᑎᑦᑎᓐᓂᖅᓴᐅᓗᑕ ᑕᒪᒃᑯᓂᖓ, 
ᓱᓇᒃᑯᑖᖃᖅᑎᑦᑎᓂᓗᒃᑖᑎᒍᑦ, ᐅᔭᕋᖕᓂᐊᕐᓂᕐᒥᑦ, ᐊᐅᓪᓚᖅᑎᑦᑎᕐᓂᕐᒧᑦ ᐊᒻᒪᓗ ᐋᖅᑭᒃᓱᖅᑕᐅᕙᒃᑐᑎᒍᑦ ᑲᔪᓯᓂᖅᑎᖑᑦ 
ᐊᒻᒪᓗ ᐊᑐᖅᑕᐅᓂᖏᑦ ᓴᓇᔭᐅᔪᒃᓴᑦ, ᐊᔪᕐᓇᙱᑦᑐᖅ ᓄᓇᕗᒻᒥ ᓴᕕᒃᓴᑦᑎᐊᕙᐅᓂᖅᐹᖅ ᐃᓗᓕᓪᓗᐊᑕᕆᖕᒪᒍ.” 

ᖃᓄᑐᐃᓐᓇ ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᓂᕐᒧᑦ ᑐᒃᓯᕋᕈᓐᓇᖅᑐᑎᑦ ᐆᒧᖓ: 

ᐲᑕ ᐋᒃᒪᓐ 
ᐊᖓᔪᖅᑳᖅ ᐱᖃᖃᑕᐅᔪᑦ ᐱᓕᕆᖃᑎᒌᖕᓂᖏᓐᓄᑦ ᐊᒻᒪᓗ ᑐᓴᐅᒪᔪᓕᕆᓂᕐᒧᑦ 
ᐅᖃᓘᑖ. +1 (289) 834 0774 
ᐃᕐᖐᓐᓇᐅᒃᑯᑦ: peter.akman@baffinland.com 
ᐃᑭᐊᖅᑭᕕᒃᑯᑦ: https://baffinland.com  

 
 
 

 
ᐹᕙᓐᓛᓐ ᓴᕕᒃᓴᓂ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ ᓇᖕᒥᓂᖃᖃᖅᒌᒍᑕᐅᔪᖅ ᑖᒃᑯᓇᙵᑦ ᐃᓄᔾᔨ ᐊᒻᒪᓗ ᐅᔭᖃᖕᓂᐊᒐᒃᓴᑦ 
ᑲᑎᙵᔪᑦ ᐊᒻᒪᓗ ᐋᓯᓗᐊᒦᑐᓪᑯᓐᓂ, ᐊᐅᓚᑦᑎᓪᓗᑎᒡᓗ ᓄᓘᔮᖕᓂ ᓴᕕᒃᓴᑦᑎᐊᓚᐅᓛᒥᒃ ᐅᔭᕋᖕᓂᐊᖅᖢᑎᒃ ᕿᑭᖅᑖᓗᒃ, 
ᓄᓇᕗᒻᒥ, ᑲᓇᑕᒥ. ᓄᓇᕗᒻᒥ ᓴᕕᒃᓴᑦᑎᐊᕙᐅᓂᖅᐋᖅ ᐱᐅᓛᖑᖃᑕᐅᔪᖅ ᓴᕕᒃᓴᖅ ᐅᔭᕋᖕᓂᐊᒐᒃᓴᐅᓪᓗᓂ ᓇᓂᔭᐅᓯᒪᔪᖅ. 
ᓯᖃᓪᓕᔭᐅᔪᓐᓇᖅᑐᑦ, ᐊᑯᒃᑐᖅᑕᐅᓗᓂ ᓂᐅᕐᕈᑎᒃᓴᙳᕐᓗᓂ ᓴᓗᒪᓂᖅᓴᑎᒍᑦ ᓂᐅᕐᕈᑎᒃᓴᖅ.  
 
ᓄᓘᔮᖕᓂ ᐅᔭᕋᖕᓂᐊᕐᕕᒃ ᐅᔭᕋᖕᓂᐊᓲᖅ ᐱᐅᓛᒥᒃ ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᑐᓂᒃ ᓴᕕᒃᓴᓂᒃ ᓄᓇᕐᔪᐊᒧᑦ. ᑖᓐᓇ 
ᐊᔾᔨᐅᙱᔾᔪᑎᖓ ᐊᐅᓚᓂᐅᔪᑦ ᐊᓯᖏᓐᓂ ᑕᒪᓐᓇ ᓴᕕᒃᓴᖅ ᓯᖃᓪᓕᔭᐅᓪᓗᓂ ᐊᕕᒃᑐᖅᑕᐅᓪᓗᓂ ᐅᔭᕋᖕᓂᐊᕐᕕᖕᒥ, 
ᐊᐅᓪᓚᖅᑎᑕᐅᑲᐅᑎᒋᔪᓐᓇᖅᖢᓂ ᓂᐅᕐᕈᓯᕐᕕᐅᔪᓄᑦ − ᐃᓚᐅᖅᑐᒐᖃᐅᖏᖢᓂ ᐅᕝᕙᓘᓐᓃᑦ 
ᑲᒪᒋᔭᐅᒃᑲᓐᓂᕆᐊᖃᖏᑦᑐᓂ, ᐊᒻᒪᓗ ᑲᒪᒋᔭᐅᒃᑲᓐᓂᕆᐊᖃᙱᑦᑐᖅ, ᑕᐃᒪᐃᓐᓂᖓᓄᑦ ᑕᓯᕋᓕᐅᖃᑦᑕᙱᑦᑐᑦ.   
 
ᐹᕙᓐᓛᓐᑯᑦ ᐱᓕᕆᔪᒪᓂᖃᓪᓚᕆᒃᑐᑦ ᐊᐅᓚᓂᐅᔪᓂᒃ ᐊᕙᑎᒧᑦ ᐃᓄᓕᕆᓂᕐᒧᓪᓗ ᑲᒪᒋᔭᖃᑦᑎᐊᕐᓗᑎᒃ ᐃᑲᔫᑎᔪᓂᒃ ᐃᓄᖕᓄᑦ, 
ᓄᓇᕗᒻᒥᐅᓄᑦ ᐊᒻᒪᓗ ᑕᒪᓐᓄ ᐱᖃᖅᑎᐅᔪᓄᑦ. 
 
ᖃᐅᔨᒃᑲᓐᓂᕈᓐᓇᖅᑐᑎᑦ baffinland.com ᐊᒻᒪᓗ ᓄᑖᖑᕆᐊᖅᑐᓂᒃ ᑐᓴᐅᒪᑲᐅᑎᒋᔪᓐᓇᕈᑏᑦ ᑐᐃᑐᒃᑯᑦ, ᕙᐃᔅᐳᒃᑯᑦ ᐊᒻᒪᓗ 
ᓕᑦᓂᓐᑯᑦ. 

	ᐹᕙᓐᓛᓐ ᓴᕕᒃᓴᓂ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ ᓇᖕᒥᓂᖃᖃᖅᒌᒍᑕᐅᔪᖅ ᑖᒃᑯᓇᙵᑦ ᐃᓄᔾᔨ ᐊᒻᒪᓗ ᐅᔭᖃᖕᓂᐊᒐᒃᓴᑦ ᑲᑎᙵᔪᑦ ᐊᒻᒪᓗ ᐋᓯᓗᐊᒦᑐᓪᑯᓐᓂ, ᐊᐅᓚᑦᑎᓪᓗᑎᒡᓗ ᓄᓘᔮᖕᓂ ᓴᕕᒃᓴᑦᑎᐊᓚᐅᓛᒥᒃ ᐅᔭᕋᖕᓂᐊᖅᖢᑎᒃ ᕿᑭᖅᑖᓗᒃ, ᓄᓇᕗᒻᒥ, ᑲᓇᑕᒥ. ᓄᓇᕗᒻᒥ ᓴᕕᒃᓴᑦᑎᐊᕙᐅᓂᖅᐋᖅ ᐱᐅᓛᖑᖃᑕᐅᔪᖅ ᓴᕕᒃᓴᖅ ᐅᔭᕋᖕᓂᐊᒐᒃᓴᐅᓪᓗᓂ ᓇᓂᔭᐅᓯᒪᔪᖅ. ᓯᖃᓪᓕᔭᐅᔪᓐᓇᖅᑐᑦ, ᐊᑯᒃᑐᖅᑕᐅᓗᓂ ᓂᐅᕐᕈᑎᒃᓴᙳᕐᓗᓂ...

